ՀԻՄՆԱՎՈՐՈՒՄ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, «ԷՖԱՐՎԻ ՄԱՍՐԻԿ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԵՎ «ՖՈՏՈՎԱՏԻՈ ՌԵՆՅՈՒԱԲԼ ՎԵՆՉՐՍ» ԷՍ. ԷԼ.-«ԷՖԷՍԷԼ ՍՈԼԱՐ» ԷՍ. ԷԼ.-Ի ՄԻՋԵՎ ԿՆՔՎԱԾ` ՀԱՅԱՍՏԱՆՈՒՄ` ԳԵՂԱՐՔՈՒՆԻՔԻ ՄԱՐԶԻ ՄԵԾ ՄԱՍՐԻԿԻ ՀԱՄԱՅՆՔՈՒՄ «ՄԱՍՐԻԿ-1» ԱՐԵՎԱՅԻՆ ՖՈՏՈՎՈԼՏԱՅԻՆ (ՖՎ) ԷԼԵԿՏՐԱԿԱՅԱՆԻ ՆԱԽԱԳԾՄԱՆ, ՖԻՆԱՆՍԱՎՈՐՄԱՆ, ԿԱՌՈՒՑՄԱՆ, ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՏԻՐԱՊԵՏՄԱՆ ԵՎ ՇԱՀԱԳՈՐԾՄԱՆ ՄԱՍԻՆ ՓՈՓՈԽՎԱԾ ԵՎ ՎԵՐԱՇԱՐԱԴՐՎԱԾ` ԿԱՌԱՎԱՐՈՒԹՅԱՆ ԱՋԱԿՑՈՒԹՅԱՆ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՐԿՐՈՐԴ ԼՐԱՑՈՒՑԻՉ ՀԱՄԱՁԱՅՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի անհրաժեշտությունը 
Հայաստանի Հանրապետության կառավարության (գործելով Հայաստանի Հանրապետության  անունից), «ԷֆԱրՎի Մասրիկ» ՓԲԸ-ի (որպես Կառուցապատող) և «Ֆոտովատիո Ռենյուաբլ Վենչրս» Էս. Էլ.-«ԷֆԷսԷլ Սոլար» Էս. Էլ.-ի (որպես Հովանավոր) միջև 2020 թվականի հունիսի 26-ին կնքված՝ Հայաստանում` Գեղարքունիքի մարզի Մեծ Մասրիկի համայնքում «Մասրիկ-1» արևային ֆոտովոլտային (ՖՎ) էլեկտրակայանի նախագծման, ֆինանսավորման, կառուցման, սեփականության իրավունքով տիրապետման և շահագործման մասին փոփոխված և վերաշարադրված` կառավարության աջակցության համաձայնագրով` դրա 2022 թվականի հուլիսի 13-ին կատարված փոփոխությամբ, «Մասրիկ-1» արևային ՖՎ էլեկտրակայանի կառուցման վերջնաժամկետ էր սահմանված 2023 թվականի սեպտեմբերի 1-ը։
Նախորդող ժամանակահատվածում կառուցապատողի կողմից իրականացված աշխատանքները և մատակարարված ապրանքների խմբաքանակը չեն ապահովում սահմանված ժամկետում կառուցապատողի կողմից կայանի կառուցումը:  
Աշխատանքների ձգձգումները և դանդաղումը կառուցապատողն, ի թիվս այլ խնդիրների, պայմանավորել է 2022 թվականի սեպտեմբերի 13-ից սկսված՝ Հայաստանի Հանրապետության տարածքի վրա ադրբեջանական ագրեսիայի հետևանքով, որն ազդեցություն է ունեցել Ծրագրի տարածքում գտնվող անձնակազմի ֆիզիկական անվտանգության վրա, ինչի պատճառով աշխատանքները դադարեցվել են: Դրանով պայմանավորված, Կառուցապատողը հիմնական սարքավորումներ և նյութեր չի տեղափոխել Ծրագրի տեղանք մինչև ձմռան սկիզբը, ինչի հետևանքով տեղի են ունեցել Ծրագրի իրականացման զգալի ուշացումներ:
Գնահատելով իրավիճակը՝ Կառուցապատողը ներկայում խնդրել է դիտարկել Համաձայնագրով սահմանված՝ Նախատեսված Կոմերցիոն Շահագործման Ամսաթիվը մինչև 2024 թվականի հոկտեմբերի 31-ը երկարացնելու հնարավորությունը։ 
Կառուցապատողը Նախատեսված Կոմերցիոն Շահագործման Ամսաթվի (ներկայումս սահմանված է մինչև 2023 թվականի սեպտեմբերի 1-ը) երկարաձգման համար (մինչև 2024 թվականի հոկտեմբերի 31-ը) ՀՀ պետական բյուջե կփոխանցի 1,000,000 (մեկ միլիոն) ԱՄՆ դոլար՝ որպես տույժ: 
Ապահովելու համար, որ Ծրագրի կառուցման փուլում Կառուցապատողը չկրի լրացուցիչ ծախսեր (որոնք կհանգեցնեն Ծրագիրը ֆինանսավորող կողմերի կողմից հետագա ֆինանսավորման դժվարությունների և Ծրագրի ֆինանսական մոդելի խաթարման), Կառուցապատողը խնդրել է, որ 1,000,000 (մեկ միլիոն) ԱՄՆ դոլարի տույժի վճարումը կատարվի փաստացի Կոմերցիոն Շահագործման Ամսաթվից հետո (այսինքն՝ Լիցենզիայի վերանայման և Սակագնի հաստատման մասին ՀԾԿՀ-ի որոշումն ուժի մեջ մտնելու օրվանից հետո, որը տեղի է ունենալու մինչև 2024 թվականի հոկտեմբերի 31-ը ընկած ժամանակահատվածում)՝ 1-ամսյա ժամկետում, սակայն ոչ ուշ քան մինչև 2024 թվականի նոյեմբերի 30-ը:
Բացի դրանից, Կառուցապատողը կերկարաձգի գործող 1,620,000 (մեկ միլիոն վեց հարյուր քսան հազար) ԱՄՆ դոլարի Կատարման Բանկային Երաշխիքի և 1,000,000 (մեկ միլիոն) ԱՄՆ դոլարի Լրացուցիչ Երաշխիքի գործողության ժամկետները՝ պահպանելու համար Համաձայնագրի պահանջները, և կտրամադրի 500,000 (հինգ հարյուր հազար) ԱՄՆ դոլարի Երկրորդ Լրացուցիչ Երաշխիք՝ նույն ձևաչափով, որով տրամադրվել է Կատարման Բանկային Երաշխիքը, ինչպես սահմանված է Համաձայնագրի Հավելված             6-ում` մշտապես վավեր լինելով մինչև Կայանի Կոմերցիոն Շահագործման Ամսաթվից 3 (երեք) ամիս հետո: 
Հարցը քննարկվել է ս.թ. հոկտեմբերի 23-ին կայացած Տարածքային զարգացման և շրջակա միջավայրի նախարարական կոմիտեի նիստում, ընդունվել է դրական դիրքորոշում՝ պայմանով, որ. 
1. եթե Կառուցապատողը երկարաձգում է  1,000,000 (մեկ միլիոն) ԱՄՆ դոլարի Լրացուցիչ Երաշխիքի գործողության ժամկետները՝ պահպանելու համար Համաձայնագրի պահանջները, ապա այդ գումարի վրա գործում է տարեկան 7 % տոկոսադրույք:
1. նույն ձևաչափով տրամադրվող  Երկրորդ Լրացուցիչ Երաշխիքի գումարը 500,000 (հինգ հարյուր հազար) ԱՄՆ դոլարի փոխարեն կսահմանվի 1,000,000 (մեկ միլիոն) ԱՄՆ դոլար, քանի որ տրամաբանական է սահմանել նույն Լրացուցիչ Երաշխիքի գումարը: 
		Վերոնշյալ պայմանները համաձայնեցվել են Կառուցապատողի հետ: Վերջինս խնդրել է  Նախատեսված Կոմերցիոն Շահագործման Ամսաթիվը երկարաձգել ևս մեկ ամսով: 
Նախագծի ընդունմամբ կերկարաձգվի Նախատեսված Կոմերցիոն Շահագործման Ամսաթիվը` 2024 թվականի դեկտեմբերի 1-ը, նոր պայմաններով։ 
1. Առաջարկվող կարգավորման բնույթը
Նախագծի ընդունմամբ կերկարաձգվի Կառավարության աջակցության համաձայանագրով Նախատեսված Կոմերցիոն Շահագործման Ամսաթիվը` 2024 թվականի հոկտեմբերի 31-ը, նոր պայմաններով։
1. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։ 
1. Ակնկալվող արդյունքը
Նախագծի ընդունումը հնարավորություն կտա Կառուցապատողին կառուցել և ավարտին հասցնել «Մասրիկ-1» արևային ֆոտովոլտային կայանը:
1. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Հայաստանի Հանրապետության կառավարության որոշման նախագծի ընդունմամբ լրացուցիչ ֆինանսական միջոցների ավելացում է առաջանում՝ ներդրողի կողմից պետական բյուջեում լրացուցիչ երաշխիքային գումարների վճարման արդյունքում:  
1. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
«Հայաստանի Հանրապետության կառավարության, «ԷֆԱրՎի Մասրիկ» փակ բաժնետիրական ընկերության և «Ֆոտովատիո Ռենյուաբլ Վենչրս» Էս. Էլ.-«ԷֆԷսԷլ Սոլար» Էս. Էլ.-ի միջև կնքված` Հայաստանում` Գեղարքունիքի մարզի Մեծ Մասրիկ համայնքում «Մասրիկ-1» արևային ֆոտովոլտային (ՖՎ) էլեկտրակայանի նախագծման, ֆինանսավորման, կառուցման, սեփականության իրավունքով տիրապետման և շահագործման մասին փոփոխված և վերաշարադրված` կառավարության աջակցության համաձայնագրում փոփոխություններ և լրացումներ կատարելու մասին երկրորդ լրացուցիչ համաձայնագրին հավանություն տալու մասին» ՀՀ կառավարության որոշման նախագիծը բխում է ՀՀ կառավարության 2021-2026թթ. ծրագրի հավելվածի 3.4 կետից, ՀՀ կառավարության 2021 թվականի հունվարի 14-ի N 48-Լ որոշմամբ հավանության արժանացած Հայաստանի Հանրապետության էներգետիկայի բնագավառի զարգացման մինչև 2040 թվականի ռազմավարական ծրագրից: 

